
самай тянькса кулсийхть сехталама минь масторсонок идняда.

Мызярдонянга тят макссэ иднэти тяфтома потянят, тэйть кулхцонт сят ломатнень, конат тейть тафта кармайхть корхтама. Синь мезэвок аф содайхт, шовда ломатть; синь аф содасазь, кодама кальдяв тевсь синь кошэретядэзь, синь юмавцазь тонь идцень содак: шачемода мелэ кота ковнь ётамс антк иднэцень анцяк дэянь лофцта.

Кота ковда мелэ весть ылэ кафксть потямода башка макссек лие ярхцама пэль. А кизонянц топодьмос и лядыкс колма эсь мэшцот потяфтоманень валомнэ полафтыйть рестаф тракс лофцкэ ланкс, тифтень стакан лофца эрь максомаста. Иднэсь тяфта катфтови потэстот-ка.

А кыда иднэцэ урмав, ылэ киза кучкаста, иднэцень потяфтк эсь мэштэ лофцкадот, а тракс лофцта тят макссэ. Потяфтк-ста мызярс аф праводндай.

Ваныйть нят лэтфтама тефнень и тон касфтат шумра ды̆ цебэрь идь. Цебэрь идцэ ули эста, кыда кармат лац якама мельганза.



	Кода   эряви   андомс   тракс   лофцта.




Лияста эрэй, иднэть дэяц пэк урмаськады, идняц мэштсонза аф потяфтови, ылэ ават мес-мес машты лофцоц.

Эста васенкигэ эряви вешемс, кодамовок идэнь потяфти ава, конац хоть аф ламняс иднэть потяфнэлхьцэ эсь мэшцонза. Кыда тяфтама ава аф муви, эста эряви иднэть касфтомс тракс ылэ каза лофца ланкса. Но синь лофцсна аф стама, кодама авань лофцсь. Сянкса касфтомска тетьмаконэть

